
Devaih Kritam 04 Vishnu Stotram

દેવૈઃ કૃતં ૪ વિષ્ણુસ્તોત્રમ્

દેવા ઊચુઃ ।
નતાઃ સ્મ વિષ્ણું જગદેકનાથં સ્મરત્સમસ્તાર્તિહરં   પરેશમ્ ।
સ્વભાવશુદ્ધં પરિપૂર્ણભાવં વદન્તિ યજ્જ્ઞાનતનું ચ તજ્જ્ઞાઃ॥ ૧૬-૫૪॥
ધ્યેયઃ સદા યોગિવરૈર્મહાત્મા સ્વેચ્છાશરીરૈઃ કૃતદેવકાર્યઃ ।
જગત્સ્વરૂપો જગદાદિનાથસ્તસ્મૈ નતાઃ સ્મઃ પુરુષોત્તમાય॥ ૧૬-૫૫॥
યનન્નામસઙ્કીર્ત્તનતો ખલાનાં સમસ્તપાપાનિ લયં પ્રયાન્તિ ।
તમીશમીડ્યં પુરુષં પુરાણં નતાઃ સ્મ વિષ્ણું પુરુષાર્થસિદ્ધ્યૈ॥ ૧૬-૫૬॥
યત્તેજસા ભાન્તિ દિવાકરાદ્યા નાતિક્રમન્ત્યસ્ય કદાપિ શિક્ષાઃ ।
કાલાત્મકં તં ત્રિદશાધિનાથં નમામહે વૈ પુરુષાર્થરૂપમ્॥ ૧૬-૫૭॥
જગત્કરોઽત્યબ્જભવોઽત્તિ રુદ્રઃ પુનાતિ લોકાઞ્છ્રુતિભિશ્ચ  વિપ્રાઃ ।
તમાદિદેવં ગુણસન્નિધાનં સર્વોપદેષ્ટારમિતાઃ શરણ્યમ્॥ ૧૬-૫૮॥
વરં વરેણ્યં મધુકૈટભારિં  સુરાસુરાભ્યર્ચિતપાદપીઠમ્   ।
સદ્ભક્તિસઙ્કલ્પિતસિદ્ધિહેતું જ્ઞાનૈકવેદ્યં પ્રણતાઃ સ્મ દેવમ્॥ ૧૬-૫૯॥
અનાદિમધ્યાન્તમજં પરેશમનાદ્યવિદ્યાખ્યતમોવિનાશમ્ ।
સચ્ચિત્પરાનન્દઘનસ્વરૂપં રૂપાદિહીનં પ્રણતાઃ સ્મ દેવમ્॥ ૧૬-૬૦॥
નારાયણં વિષ્ણુમનન્તમીશં પીતામ્બરં પદ્મભવાદિસેવ્યમ્ ।
યજ્ઞપ્રિયં યજ્ઞકરં વિશુદ્ધં નતાઃ સ્મ સર્વોત્તમમવ્યયં તમ્॥ ૧૬-૬૧॥
ઇતિ નારદપુરાણે પૂર્વભાગે ષોડસાધ્યાયાન્તર્ગતં

દેવૈઃ કૃતં વિષ્ણુસ્તોત્રં સમાપ્તમ્ ।
બૃહન્નારદીયપુરાણ । પૂર્વભાગ । અધ્યાય ૧૬/૫૪-૬૧॥

